
MES 9 26 0001295423

ბრძანება
თბილისი

 
2026 წლის რეგიონული სახელმწიფო უნივერსიტეტების ხელშეწყობისა და განვითარების
მიზნობრივი სამეცნიერო კვლევითი საგრანტო კონკურსში მონაწილე პროექტებისათვის

დაფინანსების წესის დამტკიცების შესახებ
 
„რეგიონული სახელმწიფო უნივერსიტეტების ხელშეწყობისა და განვითარების მიზნობრივი
სამეცნიერო კვლევითი საგრანტო კონკურსის დებულების დამტკიცების შესახებ" საქართველოს
განათლების, მეცნიერებისა და ახალგაზრდობის მინისტრის 2026 წლის 26 ივნისის №85/ნ
ბრძანებით დამტკიცებული დებულების, „საჯარო სამართლის იურიდიული პირის - შოთა
რუსთაველის საქართველოს ეროვნული სამეცნიერო ფონდის დაფუძნებისა და მისი წესდების
დამტკიცების შესახებ" საქართველოს განთლებისა და მეცნიერების მინისტრის 2010 წლის 28
ივლისის N62/ნ ბრძანებით დამტკიცებული წესდების მე-5 მუხლის მე-2 პუნქტის „ე"
ქვეპუნქტის საფუძველზე და სსიპ - შოთა რუსთაველის საქართველოს ეროვნული სამეცნიერო
ფონდის სამეცნიერო დეპარტამენტის უფროსის სამსახურებრივი ბარათის (N1277587,
21/09/2026) შესაბამისად,
 

ვბრძანებ:
 
1.დამტკიცდეს 2026 წლის რეგიონული სახელმწიფო უნივერსიტეტების ხელშეწყობისა და
განვითარების მიზნობრივი სამეცნიერო კვლევითი საგრანტო კონკურსში მონაწილე
პროექტებისათვის დაფინანსების წესი ამ ბრძანების დანართის შესაბამისად;
2. დაევალოს სსიპ შოთა რუსთაველის საქართველოს ეროვნული სამეცნიერო ფონდის
(შემდგომში - ფონდი) საერთაშორისო თანამშრომლობის და საზოგადოებასთან ურთიერთობის
დეპარტამენტს წინამდებარე ბრძანების განთავსება ფონდის ვებგვერდზე;
3. ბრძანება ძალაშია ფონდის ვებგვერდზე გამოქვეყნებისთანავე;
4.ბრძანება შეიძლება გასაჩივრდეს მისი ძალაში შესვლიდან ერთი თვის ვადაში თბილისის
საქალაქო სასამართლოს ადმინისტრაციულ საქმეთა კოლეგიაში (მის: დავით აღმაშენებლის
ხეივანი №64).
 

სსიპ - შოთა რუსთაველის საქართველოს ეროვნული
სამეცნიერო ფონდი
გენერალური დირექტორი
დოჭვირი თეიმურაზ

დანართი  

დამტკიცებულია სსიპ შოთა რუსთაველის საქართველოს 

ეროვნული სამეცნიერო ფონდის გენერალური დირექტორის 

2026 წლის 23 სექტემრის N 1295423 ბრძანებით 

 

2026 წლის რეგიონული სახელმწიფო უნივერსიტეტების ხელშეწყობისა და განვითარების 

მიზნობრივი სამეცნიერო კვლევითი საგრანტო კონკურსში მონაწილე პროექტებისათვის 

დაფინანსების წესი 

 

§ 1. საგრანტო კონკურსში მონაწილე პროექტების შეფასების შესახებ 

1. კონკურსის მოთხოვნებთან შესაბამისობაში მყოფი რეგისტრირებული პროექტების შეფასება 

ხორციელდება საქართველოს განათლების, მეცნიერებისა და ახალგაზრდობის მინისტრის 

2026 წლის 26 ივნისის №85/ნ ბრძანების მე-10 მუხლით დადგენილი წესებითა და ამავე 

ბრძანების მე-14 მუხლით განსაზღვრული “პროექტის შეფასების კრიტერიუმებით”. 

 

2. კონკურსის მოთხოვნების შესაბამისად, წარმოდგენილი პროექტები შესაფასებლად 

გადაეცემა საკონკურსო კომისიას. 

 

§ 2. კონკურსის ბიუჯეტის განაწილების შესახებ 

1. კონკურსის ბიუჯეტი ნაწილდება ოთხი თემატური მიმართულებით (იხ. ცხრილი): 

№ თემატური მიმართულების დასახელება ბიუჯეტი 
(ლარი) 

1 გამოყენებითი კვლევები 800 000 

2 სამეცნიერო (ფუნდამენტური) კვლევები 800 000 

3 

საერთაშორისო სამეცნიერო ღონისძიებების (კონფერენცია, 

კონგრესი, სიმპოზიუმი, სეზონური სკოლა) ორგანიზება და 

მეცნიერების პოპულარიზაცია 

120 000 

4 მატერიალურ-ტექნიკური ბაზის განახლება და განვითარება 280 000 

 

§ 3. დაფინანსების წესის შესახებ 

1. თითოეული თემატური მიმართულებისათვის ცალ-ცალკე კეთდება ქულების მიხედვით 

პროექტების რანჟირებული სია. 

2. კონკურსის პირობებით დაშვებული თითოეული რეგიონული სახელმწიფო 

უნივერსიტეტიდან, „გამოყენებითი კვლევების“ თემატური მიმართულებით 

განკუთვნილი ბიუჯეტიდან ფინანსდება კონკურსში მონაწილე, ამავე თემატური 

მიმართულებით წარმოდგენილი, შესაბამისი რანჟირებული სიის მიხედვით მაქსიმუმ 

ორი ყველაზე მაღალ პოზიციაზე მდგომი საპროექტო განაცხადი, რომლებიც 

შეფასებულია 18-ზე მეტი ან ტოლი ქულით.  

3. § 3-ის პუნქტი 2-ის ანალოგიურად, კონკურსის პირობებით დაშვებული თითოეული 

რეგიონული სახელმწიფო უნივერსიტეტიდან „სამეცნიერო (ფუნდამენტური) 

კვლევების“ თემატური მიმართულებით განკუთვნილი ბიუჯეტიდან ფინანსდება 

კონკურსში მონაწილე, ამავე თემატური მიმართულებით წარმოდგენილი, შესაბამისი 

რანჟირებული სიის მიხედვით მაქსიმუმ ორი ყველაზე მაღალ პოზიციაზე მდგომი 

საპროექტო განაცხადი, რომლებიც შეფასებულია 18-ზე მეტი ან ტოლი ქულით. 

4. კონკურსის პირობებით დაშვებული თითოეული რეგიონული სახელმწიფო 

უნივერსიტეტიდან, „საერთაშორისო სამეცნიერო ღონისძიებების (კონფერენცია, 

კონგრესი, სიმპოზიუმი, სეზონური სკოლა) ორგანიზება და მეცნიერების 

პოპულარიზაცია“ თემატური მიმართულებით განკუთვნილი ბიუჯეტიდან ფინანსდება 

კონკურსში მონაწილე, ამავე თემატური მიმართულებით წარმოდგენილი, შესაბამისი 

რანჟირებული სიის მიხედვით ერთი ყველაზე მაღალ პოზიციაზე მდგომი საპროექტო 

განაცხადი, რომლებიც შეფასებულია 18-ზე მეტი ან ტოლი ქულით.  

5. კონკურსის პირობებით დაშვებული თითოეული რეგიონული სახელმწიფო 

უნივერსიტეტიდან, „მატერიალურ-ტექნიკური ბაზის განახლება და განვითარების“ 

თემატური მიმართულებით განკუთვნილი ბიუჯეტიდან ფინანსდება კონკურსში 

მონაწილე, ამავე თემატური მიმართულებით წარმოდგენილი, შესაბამისი რანჟირებული 

სიის მიხედვით ყველაზე მაღალ პოზიციაზე მდგომი საპროექტო განაცხადები, 

რომლებიც შეფასებულია 18-ზე მეტი ან ტოლი ქულით, და რომელთა ჯამური ბიუჯეტი 

არ აღემატება 70 000 ლარს.  

6. თითოეული თემატური მიმართულებისათვის, კონკურსის პირობებით დაშვებული 

თითოეული რეგიონული სახელმწიფო უნივერსიტეტიდან ნაშთის სახით დარჩენილი 

თანხა დაბრუნდება ფონდის ბიუჯეტში.  

7. თუ კონკურსში მონაწილე რომელიმე სუბიექტთან ვერ მოხდება ხელშეკრულების 

გაფორმება, ასეთ შემთხვევაში, დაფინანსებას მოიპოვებს ერთიანი რანჟირებული სიიდან 

ყველაზე მაღალ პოზიციაზე მდგომი, დაფინანსების გარეშე დარჩენილი პროექტი, 

რომელიც შეფასებული იქნება 18-ზე მეტი ან ტოლი ქულით, თუკი დარჩენილი ნაშთი 

იძლევა პროექტის სრულად დაფინანსების საშუალებას.   

 

 


